Тартым
Дәрес эшкәртмәсе
I. Дәрес максатлары:
1) фәнни максат – тартым кушымчаларын кабатлау;
2) коммуникатив максат – тормыш-көнкүрештә, үзара аралашуда   тартым кушымчаларын дөрес һәм урынлы кулланырга өйрәтү;
3) тәрбияви максат – төркемнәрдә, парларда эшләп,  укучыларда бер-берсенә карата хөрмәт, сыйныфташыңны аңлый, тыңлый белү, үз фикерләрең белән уртаклаша белү  кебек матур сыйфатлар тәрбияләү.

II. Бурычлар:
1) өй эшен тикшерү;
2) тартым кушымчаларын искә төшерү; 
3) парларда теманы күнегүләр, биремнәр өстендә эшләп ныгыту;
4) төркемнәрдә текст өстендә эшләү, әңгәмә оештыру.

III. Дәрес принциплары:
1) дидактик принциплар: фәннилек, күрсәтмәлелек, теория белән практиканың бәйләнеше, уку-укытуның тормыш белән бәйләнешле принцибы, эзлеклелек;
2) лингвистик принциплар: функциональ (сыйфат дәрәҗәләренең сөйләм оештырудагы роленнән чыгып өйрәтү);
3) гомумметодик принцип – коммуникатив принцип.

IV. Уку-укыту ысуллары:
1) аңлату-күрсәтү;
2) өлешчә эзләнү.

V. Укыту алымнары:
1) дәреслек белән эшләү;
2) проектор белән эшләү;
3) биремнәр өстендә эшләү.

VI. Дәрес төре – материалны ныгыту, кабатлау.
VII. Җиһазлау:
1) дәреслек;
2) проектор;
3) текст.

VIII. Әдәбият исемлеге:
1) Татарский язык. 4 класс: учебник для образовательных организаций нач. общ. образования. В 2-х частях. Часть 1 / Р.З. Хайдарова, Г.М. Ахметзянова, Л.А. Гиниятуллина. – Казань: Татармультфильм, 2014. – 152 с.

                                            Дәрес планы
I. Башлам өлеше                                                                                       2 мин
II. Актуальләштерү этабы                                                                         8 мин
1) өй эшен тикшерү;
2) тартым кушымчаларын мисаллар өстендә кабатлау;
III. Материалны искә төшерү                                                                   15 мин
1) кагыйдәне аңлату;
2) 3нче күнегүне телдән эшләтү;
IV. Белем һәм күнекмәләрне ныгыту                                                      17 мин
1) 2 нче күнегүне язмача эшләү;
2) парларда диалоглар өстендә эшләү (Релли Робин);
3) текст өстендә төркемнәрдә эшләү (Раунд Робин);
V. Өй эше                                                                                                    2 мин
1) 73 нче биттә 6, 7 нче күнегүләр;
VI. Дәрескә йомгак                                                                                      2 мин
1) сорауларга җавап алу;
2) билгеләр кую.


                               Дәрес барышы
I. Башлам өлеше
Укытучы. Исәнмесез! Хәерле көн, укучылар! Хәлләрегез ничек?
Укучылар. Исәнмесез! Әйбәт.
Укытучы. Мин бик шат. Бүген дәрестә кемнәр юк? Әйтегез әле, зинһар.
Укучы: Дәрестә барысы да бар.
II. Актуальләштерү этабы
Укытучы. Дәресебезне башлыйк. Башта без сезнең өй эшләрегезне тикшерербез. Өй эшенә кайсы күнегү бирелгән иде?
Укучы. 62 нче биттә 3 нче күнегү.
Укытучы. Әйдәгез тикшерә башлыйк. Нокталар урынына кирәкле кушымчаларны куеп күчереп язырга иде. Укучылар, беренче җөмләне кайсыгыз укый?
Укучы. Мин бакчага барам. – Я иду в сад.
Укытучы. Дөрес, рәхмәт. Икенчесен кем укый?
Укучы. Мин бакчадан кайтам. – Я пришел из сада.
Укытучы. Бик дөрес. Әйдә әле, син укы.
Укучы. Мин бакчада эшләдем. – Я работал в саду.
Укытучы. Рәхмәт. 4 нче мисалга күчәбез.
Укучы. Мин өйгә кайттым. – Я пришел домой.
Укытучы. Бик дөрес әйттегез. 
Мин өйдә эшләдем. – Я работал дома.
Мин өйдән чыктым. – Я вышел из дома.
Мин бакчага бармыйм. – Я не пойду в сад.
Мин бакчадан кайтмыйм. – Я не вернусь из сада.
Мин бакчада эшләмәдем. – Я не работал в саду.
Мин өйгә кайтмыйм. – Я не приду домой.
Мин өйдә эшләмәдем. – Я не работал дома.
Мин өйдән чыкмадым. – Я не выходил из дома.
Укытучы. 
Кулым – моя рука. Сүзем – мое слово.
Кулың – твоя рука. Сүзең – твое слово.
Кулы – его, ее рука. Сүзе – его, ее слово.
Кулыбыз – наша рука. Сүзебез – наше слово.
Кулыгыз – ваша рука. Сүзегез – ваше слово.
Куллары – их рука. Сүзләре – их слово.
III. Яңа материалны аңлату
Укытучы. Өй эшләрегезне бик яхшы эшләгәнсез. Молодцы. Хәзер кагыйдәне искә төшереп үтик. 
При выражении принадлежности предмета кому-либо или чему-либо к основе слова присоединяются следующие аффиксы:
	1 лицо
	-ым,-ем
-м
	кошым – моя птица
өстәлем – мой стол
апам – моя сестра
сөлгем – моё полотенце


	2 лицо
	-ың,-ең
-ң
	кошың – твоя птица
өстәлең – твой стол
апаң – твоя сестра
сөлгең – твоё полотенце


	3 лицо
	-ы,-е
-сы.-се
	кошы – его (её) птица
өстәле – его (её) стол
апасы – его (её) сестра
сөлгесе – его (её) полотенце




Но в словах, оканчивающихся на к, п, при добавлении аффиксов принадлежности эти звуки в конце слова чередуются со звонкими парами:
к – г, п – б: күлмәк – күлмәге, китап – китабы.
	1 лицо
	-ыбыз, -ебез
-быз, -без
	кошыбыз – наша птица
өстәлебез – наш стол
апабыз – наша сестра
сөлгебез – наше полотенце


	2 лицо
	-ыгыз, -егез
-гыз, -гез
	кошыгыз – ваша птица
өстәлегез – ваш стол
апагыз – ваша сестра
сөлгегез – ваше полотенце


	3 лицо
	-лары, -ләре
-нары, -нәре
	кошлары – их птица
өстәлләре – их стол
апалары – их сестра
сөлгеләре – их полотенце
урманнары – их лес
көннәре – их дни




3 нче күнегүне телдән эшләтү (найди существительное с аффиксами принадлежности).
1. Бар минем
Кошчыгым – 
Кечкенә чыпчыгым.

2. Китап – киңәшчең синең,
Дустың, ярдәмчең синең.

IV. Белем һәм күнекмәләрне ныгыту.
2 нче күнегүне язмача эшләтү (кушымчалар куеп, җөмләләр төзергә).
1) Минем чәч-ем
минем кул-ым
минем аяк(г)-ым
минем күз-ем
минем колак(г)-ым
минем сөлге-м
2) Синең туп(б)-ың
синең сумка-ң
синең күлмәк(г)-ең
синең курчак(г)-ың
синең шар-ың
Физкультминут. “Очты, очты...” уены.
Очты, очты – каргалар очты.
Очты, очты – чыпчыклар очты.
Очты, очты – курчаклар очты.
Очты, очты – уенчыклар очты.
Очты, очты – үрдәкләр очты.
Очты, очты – казлар очты.
Очты, очты – тазлар очты.
Очты, очты – тавыклар очты...
4 нче күнегүне парларда эшләтү (диалогларга төшеп калган репликаларны өстәргә).
Төркемнәрдә текст өстендә эшләү. 
Текст: Бу – безнең кунак бүлмәсе. Ул зур түгел. Бүлмәдә өстәл, урындыклар бар. Тәрәзә төбендә гөл үсеп утыра. Мин китап укыйм. Минем артта телевизор бар. Курчакларым инде йоклыйлар. Әнием миңа күлмәк тегә. Аның машинасы келтер-келтер эшли. Бүлмәбездә тыныч, якты. Эшен бетергәч, әнием миңа әкият сөйли. Ә мин китапларымны җыеп куям да йокларга ятам.
Тәрҗемә итәргә, тартымлы исемнәрне табарга.
V. Өй эше
Укытучы. Укучылар, сезгә өй эшенә 73 нче биттәге 6 нчы, 7 нче күнегүләрне бирәм. 6 нчы күнегүдәге кагыйдәне искә төшерерсез. Ә 7 нче күнегүне язмача дәфтәрдә эшләрсез. Өй эше аңлашыламы?
VI. Дәрескә йомгак
Укытучы. Укучылар, әйдәгез йомгак ясап алыйк әле. Бүген без нәрсә кабатлап үттек?
Укучы. Тартым кушымчаларын. 
Укытучы. Балалар, бүген сез бик актив катнаштыгыз. Дәрес өчен бик зур рәхмәт. Яхшы җавап биргәнегез өчен, билгеләр куям. Хәзер ял итергә ярый. Сау булыгыз! Дәрес тәмам.

